 

पर्यवेक्षी प्रशिक्षण 
डीजीईएंडटी के बेंगलुरू और जमशेदपुर में दो फोरमैन प्रशिक्षण संस्थान (एफटीआई) हैं। बेंगलुरू में संस्थान की स्थापना 1970 में स्टेट ऑफ बेडन वूटमबर्ग ऑफ फेडरल रिपाब्लिक ऑफ जर्मनी के सहयोग से की गई। इसकी स्थापना पर्यवेक्षी कौशल के प्रौद्योगिकीय और व्यावहारिक विकास के लिए की गई थी। स्टेट ऑफ बेडन वूटमबर्ग ने संस्थान के प्रारंभ से वर्ष 1997 के अंत तक इसे उपकरण, जर्मन विशेषज्ञ की सेवाएं और संकाय के प्रशिक्षण के रुप  के रुप में कुल डी एम 8.15 मिलियन की सहायता उपलब्ध कराई। इस संस्थान का उद्देश्य हैः   
                      दीर्घावधि और अल्पावधि पाठ्यक्रमों के माध्यम से तकनीकी और प्रबंधकीय कौशल में वर्तमान और सामर्थ्य रखने वाले शॉप-फ्लोर फोरमैन और पर्यवेक्षकों को प्रशिक्षित करना।   
· इसके उद्देश्यों में अन्य बातों के साथ साथ उत्तम गुणवत्ता और उत्पादकता,समस्या को हल करने की क्षमता, लागत में कमी और आधुनिक तकनीक इत्यादि के उपयोग की जागरूकता सम्मिलित है। इसके साथ ही संस्थान फोरमैनशिप में डिप्लोमा और पोस्ट डिप्लोमा देता है। अल्पावधि पाठ्यक्रम तथा उद्योगों की आवश्कता को देखते हुए टेलर-मेड पाठ्यक्रम भी कराता है।  

· 
उद्योगों के बदलते परिवेश को देखते हुए संस्थान ने स्टेट ऑफ बेडन वूटमबर्ग जर्मनी के साथ एक करार किया है जिसके तहत सीएडी, सीएनसी तकनीक, वेलडिंग, इंजीनियरिंग इंस्टूमेटेंशन और मेट्रोलॉजी, न्यूमेटिक्स, इलेक्ट्रो न्यूमैटिक इत्यादि जैसे क्षेत्रों में प्रशिक्षण सुविधा को बढ़ाया जा रहा है। करार के अंतर्गत डीएम 0.75 मिलियन की वित्तीय सहायता वर्ष 1995-2000 की अवधि के लिए प्रदान की । इलेक्ट्रीकल/इलेक्ट्रॉनिक्ज और सीएडी (CAD) प्रयोगशाला की स्थापना/उन्नयन के लिए वर्ष 1998 और 1999 के दौरान रु. 0.54 मिलियन संस्था ने प्राप्त किए। बड़ी संख्या में सार्वजनिक और निजी क्षेत्र की स्थापनाओं और अन्य सरकारी संगठनों ने इसके माध्यम से अपने पर्यवेक्षक कार्मिकों के प्रशिक्षण की सुविधा प्राप्त की। 

· जमशेदपुर के फोरमैन प्रशिक्षण संस्थान की स्थापना अक्तूबर, 1982 में की गई। यह संस्थान प्रोडक्शन प्लानिंग और मैनेजमेंट,क्वालिटी कंट्रोल, बेसिक इलैक्ट्रॉनिक्स और पर्यवेक्षी विकास में अल्पावधि पाठ्यक्रम संचालित करता है। यह संस्थान सरकार की पॉलिटेक्नीक बिल्डिंग के एक छोटे भाग में  सीमित पैमाने पर काम कर रहा है। हालांकि संस्थान की स्थापना के लिए भूमि प्राप्त की गई है, लेकिन साधनों की कमी के चलते इसकी अपनी बिल्डिंग का निर्माण नहीं किया जा सका।
  

